
 

 

ኣካታቲ ሓለዋ-ድሕነት RSH 

ናይ ደንቢ ትግበራ (Code of Conduct) ፡ ሕቶን መልስን 

ሕቶ 1፡ ደንቢ ትግበራ እንታይ እዩ፧ 

ደንቢ ትግባረ ማለት ዝተፅሓፈ እኩብ ሕግታት፣ መትከላት፣ ክብርታትን ጠባያትን ሓደ ትካልን ኣብኡ ንዝሰርሕ ኲሉ 
ሰብ ወይ ምስኡ ንዝተኣሳሰር ኣመልኪቱ እቲ ትካል ትፅቢት እትገብረሉ ዝተጻሕፈ ደንቢማለት እዩ። እዚ ደንቢ-ትግበራ 
ንካልኦት ፖሊሲታትን መምርሒታትን እቲ ትካል ክድግፍ ኣለዎ። 

ሕቶ2፡ ደንቢ ትግበራ ንምንታይ የገልግል፧ 

ደንቢ ትግበራ ሰራሕተኛታትን ተሓባበርትን ከርእይዎ ትፅቢት ዝግበረሎም ባህርያት እንታይ ምዃኑ ሓበራዊ ርድኢት 
ክህሉ ይገብር። ሰራሕተኛታትን ተጠቀምቲ ኣገልግሎትን፡ ዘይቅቡል ባህርያት ንኽግንዘበን ግቡእ መኣረምታ ንኽገብሩን 
የኽእል።  

ሕቶ3፡ ትካላት፡ ደንቢ ትግብረ ክህልወን ንምንታይ ይግባእ፧ 

ብፁሑፍ እተዳለወ መትከላት፣ ክብርታትን ጠባያትን ምህላው ሓበራዊ ርድኢት ዕላማን ስርዓት ይፈጥር። ናይ 
ማሕበራት ተቐባልነት፣  ተኣማንነትን ተሓታትነትን ድማ የጠናኽር። 

ሕቶ4፡ እዚ ደንቢ ትግበራ ሕጊ ንመን እዩ ዘድሊ፧ 

እዚ ደንቢ ትግበራ ምስቲ ማሕበር ምትእስሳርን ርክብን ዘለዎ ኩሉ ሰብ የገልግል። ካብ ተጠቀምቲ፣ ኣገልግሎትን ወሃብቲ 
፣ ድጋፍ ወሃብቲን ክሳብ ላዕለዎት ኣማሓደርትን ኣባላት ቦርድን ዘሎ ኲሉ ዝተፈላለዩ ደረጃታት ስራሕ ዘለው ኣካላት 
ተሓተትነት ምህላው ርዱእ ክገብርዎ ከም ዘለዎም። 

ሕቶ5፡ ደንቢ ትግባረ እንታይ ክጠቓልል ኣለዎ፧ 

ደንቢ ትግበራ መለክዒታት ስነ ምግባርን ጠባያት እንታይ ምዃኖም ክሕብር ይግባእ፣ ነዞም ዝስዕቡ ረቛሒታት 
ዘጠቓልል እንትኾን (ኣብኡ ጥራይ እተወሰነ ግን ኣይኮነን፥ 

• ብዉሑስ፣ ስነ ምግባር ብዘለዎን ኣብ ተግባር ዝውዓለ ሕግታትን መምርሒታትን፣ ክብርታትን ባህርያትን 
ብዝሰማማዕን ኣገባብ ምዉሳእ።  

• ብዛዕባ ተኽእሎታት ጥሕሰታት ደንቢ ትግበራን ሕግታት ወይ መምርሒታት ኣብ ዝፈለጥክሙሉ እዋን 
ሕቶታትን ስክፍታትን ምልዓል።  

• ምርመራ ወይ ኦዲት ግብረ-መልሲ ኣብ ዝውሃበሉ እዋን ሙሉእ ብሙሉእ ምትሕብባር። 

 

ሕቶ6፡ ንኣካለ ጉድኣት ማእኸል ዝገበሩ ማሕበራት (OPDs) ዝምልከት ደንቢ ትግበራ እተፈልየ ክኸውን ይግባእ’ዶ፧ 

እቲ ሓጺር መልሲ፡ `ኣይፋል/ኣይኮነን` እዩ፣ ኩለን ማሕበራት ንዂሉ ክእለታት ዘጠቓለለ ደንቢ ትግባረ ክህልወን ኣለዎ። 
ኾይኑ ግን፡ ቆልዑን ኣካለ ጉድኣት ኣብ ሓደጋ ዘለዉ ዓበይቲን፡ ጠቐነን ኣድልዎን ከም ዘጋጥሞምን ኣብ ዝለዓለ ሓደጋ ናይ 
ዓመፅን ጉድኣትን ከምዘለው ፈሊጥና ፣ ኣካል ጉድኣት ማእኸል ዝገበሩ ማሕበራት OPDs፡ ብዛዕባ መደባቶምን ጠባያት 



 

ናይ ሰራሕተኛታቶምን ተሓባበርቶምን ስራሕትን መደባትን ክዝንግዑ የብሎምን። ብተወሳኺ፡ OPDs፡ እቲ ልሙድ 
ደንቢ ትግበራ ንገለ ቆልዑን ኣብ ሓደጋ ዘለዉ ዓበይቲ ስንኩላንን ዘይጥዕም ክኸውን ከምዝኽእል ኽግንዘቡ ኣለዎም፣ 
ንኣብነት፥ እዚ ዘድልዮም ክንክን ኣኽብሮት ብዘለዎ ኣገባብ ንኸማልእሎም ምስ ኣባል ሰራሕተኛ ብውልቂ ክራኸቡ 
ከድልዮም ይኽእል እዩ። ስለዚ፡ OPDs፡  ድልየታት ተጠቀምቲ ኣገልግሎት ኣብ ምምዕባል ደንቢ ትግበራ ማሕበር 
ኽካተትን ኽንጸባረቕን ይግባእ። እዚ ደንቢ ትግባረ፡ ብሓፈሻዊ መትከላት ስምምዕ መሰላት ስንኩላን (CRPD) ድማ 
ክድገፍ ኣለዎ።  

ሕቶ7፡ ሓፈሻዊ መትከላት CRPD እንታይ እዮም፧ 

እቶም ነዚ ስምምዕን ነፍስወከፍ ዓንቀፃቱን መሰረት ዝገበሩ ሽሞንተ መራሕቲ መትከላት እዞም ዝስዕቡ እዮም፥ 

1. ናይ ገዛእ-ርእስኻ ምርጫታት ናይ ምውሳድን ምኽባርን ናፅነትን ናይ ሰባትን ርእሰ-ምሕደራን ተፈጥሮኣዊ 
ክብርታትን ዘጠቓልል 

2. ኣድልዎ ዘይብሉ 

3. ምሉእ፣ ብቑዕን፣ ተሳትፎን ተሰማዕነትን ማሕበረሰብ 

4. ኣፈላላያት ምኽባርን ኣካለ ጉድኣት ሰባት ድማ ከም ኣካል ሰብኣዊ ፍጡራትን ኣካል ብዙሕነትን ሰብኣውነትን 
ምቕባል 

5. ናይ ዕድላት ማዕርነት 

6. ተበፃሕነት 

7. ማዕርነት ደቂ ኣንስትዮን ደቂ ተባዕትዮን 

8. እናማዕበለ ንዝኸይድ ዓቕምታት ኣካለ ጉድኣት ቆልዑ ምኽባርን መንነቶም መታን ክዕቅቡ ንመሰል ኣካለ 
ጉድኣት ቆልዑ ምኽባርን 

ሕቶ8፡ ደንቢ ትግበራ ብኸመይ ክምዕብል ይኽእል፧ 

ደንቢ ትግበራ  ናይ ማሕበራት ባህሊ፣ክብርታትን ጠባያትን ከንፀጸባርቕ ኣለዎ። ስለዚ ካብ ተጠቀምቲ እቲ ኣገልግሎት 
ክሳብ ኣባላት ቦርድ ብዘለዉ ኲሎም ጽፍሕታት ክውነን ርዱእ ክኸውን ኣለዎ። ከምቲ ንቡር እዚ ደንቢብሰራሕተኛታት 
ሓለዋ-ድሕነትን ሰብኣዊ ፀጋታትን ክምዕብል፡ ርእይቶታት ዝምልከቶም ጉጅለታትን ተጠቀምቲ ኣገልግሎትን ኸካትት፣ 
ከምኡውን ብቦርድ ሕድሪ ክፀድቕ ኣለዎ።  

ሕቶ9፡ ደንቢ ትግበራ ኣብ እነማዕብለሉ እዋን፡ ብኸመይ ኣካታትን ኣሳታፍን ኽንገብሮ ኣለና፧ 

ብዝተኻእለ መጠን ንድፊ’ዚ ደንቢ’ዚ ንውልቀሰባት ማሕበር ገምጋም ንኽግበረሉን ርእይቶ ንኽውሃቦን ክውሃብ 
ይግባእ። ንኣብነት ብተኸታታሊ ምይይጥን ኣተኩሮን ጉጅለ ኽግበር ይከኣል እዩ። ኣሳታፊ ብዝኾነ ኣገባብ ንደንቢ ትግባረ 
ምምዕባል፣ ተበፃሕነት ከምዝህልዎ ይገብር፣ ዋንነት የረጋግፅ ከምኡውን ተጠቀምቲ ኣገልግሎት ብዛዕባ መሰላቶምን  ካብ 
ማሕበራት እንታይ ክፅበዩ ከምዘለዎምን ንዘለዎም ኣፍልጦ የዕቢ። ገለ ነገር ቅኑዕ ኮይኑ ምስ ዘይስምዖም ንኽዛረቡ 
ሓላፍነት ይህቦም። እዚ ኣሳታፊ ዝኾነ ሜላ ተግባራዊ ሰሌዳ-ግዜ ኣብ ዝሓዘ መደብ-ትግባረ ክዝርዘር ኣለዎ። 

ሕቶ10፡ ንደንቢ ትግባረ ብኸመይ ኣብ ስራረሕ ነውዕሎ፧  

ንደንቢ ትግባረ ዘጠቓልል ፖሊሲታት ማሕበር ምኽባርን ተኣዛዚ ምዃን ከምዘድልን  ኣብ ናይ ስራሕ ውዕል ክፀሓፍን 
ኣለዎ። ኩሉ ኣብዚ ማሕበር ዝሰርሕ ሰብ፡ ዘለዎ መዝነት/ሓላፍነት ብዘየገድስ፡ ነቲ ደንቢ ከንብቦን ክፍርመሉን ግድን እዩ  
ኩሉ ሰራሕተኛ  ንጠለባት ደንቢ ትግበራ ከምዝርድኦ ዝገብር ስርዓት ክህሉ ይግባእ፣ እዚ ድማ ከም ኣካል መስርሕ 
ምቕባል ሓደስቲ ሰራሕተኛታት፡ ግዴታዊ ስልጠና ሓለዋ-ድሕነት ምሃብ፡ ስሩዕ መበራበሪ ስልጠና (እንተወሓደ ኣብ 
ዓመት ሓደግዘ) ምሃብ ከምኡውን ኣብ ምጅማር ነፍስወከፍ ሓድሽቲ ፕሮግራማት ክጠቓለል ምግባር ።  

ሕቶ11፡ ደንቢ ትግባረ ክብሪ ከምዝውሃቦን ኲሉ ሰብ ከምዝርድኦን ብኸመይ ነረጋግፅ፧ 

እዚ ደንቢ ኣብ ተኸተልቲ ማሕበር ምርኩስ ብምግባር ናብ ቛንቋታት ከባቢ፣ ብረይል፣ስእልታት ወይ ምስልታት 
ብቐሊሉ ዝትርጐምን ተበፃሒ ብዝኾነ ቋንቋ ክጽሓፍ ይግባእ። እዚ ደንቢ ተጠቀምቲ ኣገልግሎት ኣብ ዝእከብሉ ቦታታት 



 

ብቐንዱ ከምዝርአ ኽግበር ኣለዎ። ካብ ሰራሕተኛታት ከመይ ዝበለ ባህርያት ክፅበዩ ከምዘለዎም ንኽፈልጡ ቅዳሓት’ዚ 
ደንቢ ትግባረ’ዚ፡ ንዂሎም ተጠቀምቲ ኣገልግሎትን ወሃብቲ ክንክንን ክውሃብ ይግባእ።   

ሕቶ 12። "ምኽንያታዊ ምትዕርራያት" እንታይ እዮም፧ 

ምኽንያታዊ ምትዕርራያት፡ ሰራሕተኛታት ወይ ኣካለ ጉድኣትዝኾኑ ተጠቀምቲ ኣገልግሎት ወይ  ኣካላዊ ወይ ኣእምሮኣዊ 
ፀገማት ዘለዎም ሰባት ንኽይውፅዑ ተባሂሉ ዝግበር ምትዕርራያት እዩ። እዚ ድማ ንኣካላዊ ወይ ስነ-ልቦናዊ ድሌታት 
ተባሂሉ ወይ ሃይማኖታዊ ድሌታት ንምእንጋድ ዝግበር ምትዕርራይ ዘጠቓልል ኮይኑ ኣብኡ ጥራይ እተወሰነ ግን 
ኣይኮነን። 

ሕቶ 13። "ሕጊ ክልተ-ዓበይቲ ሰባት" እንታይ እዩ፧ 

ሕጊ ክልተ-ዓበይቲ ሰባት ማለት ብስራሕ  ኣብ ሓደጋ ምስ ዝርከቡ ዓበይቲ ከምኡውን/ወይ ቆልዑ ክነጥፉ እንከለዉ፡ 
ኣባላት ሰራሕተኛታት  ኩሉ ግዜ ካልእ ዓቢ ሰብ  ከምዝህሉ ወይ ኣብ ቀረባ ቦታ ከምዝህሉ ኽገብሩ ይግባእ። ንኣብነት፥ 
ሓደ ሰራሕተኛ ንሓደ ቆልዓ ወይ ኣብ ሓደጋ ዝርከብ ዓቢ ሰብ ኣብ ዝሕግዘሉ እዋን ናብ ፅምዋ ክፍሊ ክወስዶ ዘድልዮ 
ምስዝኸውን  እቲ ማዕጾ ኸገፍትኖን ብኻልእ ሰራሕተኛ ወይ ወለንተኛ ድማ ቀፃሊ ክትትል ኽግበረሉ ይግባእ። 

ሕቶ14። ዉልቃዊ ክንክን ምስ ዘድልዮም ሰባት ኣብ እንሰርሓሉ እዋን፡ ብኸመይ ንሕጊ ክልተ-ዓበይቲ ሰባት ከነተግብሮ ንኽእል፧ 

መትከል ሕጊ ክልተ-ዓበይቲ ሰባት ብዝተኻእለ መጠን ኣብ ሓደጋ ምስ ዝርከቡ ዓበይቲ ሰባትን ቆልዑን ኣብ እንሰርሓሉ 
ኩሉ ግዜ ክትግበር ኣለዎ።  ድሕነትን ክብርን ቆልዓ ወይ ኣብ ሓደጋ ዝርከብ ዓቢ ሰብ ክሕሎ ኣገዳሲ ከምዝኾነ 
ንምርግጋፅኣብ እዋን ምቕያር ክዳውንቲ ወይ ምጥቃም ዓይኒ-ምድሪ ኣብ ዝኣመሰለ ውልቃዊ ክንክን ክውሃቦም ምስ 
ዘድልዮም ሰባት ኣብ እትሰርሕሉ እዋን ንዕኡ ብዝመጣጠን ደረጃ’ዚ ሕጊ’ዚ ክትግበር ይግባእ። ሰራሕተኛታትን 
ወለንታውያንን፡ ንኽብረቶም ንምሕላውን ንምዕቃብን ተባሂሉ ክውሰድ ኣብ ዘድልዮ ኣገዳስን ግቡእን ዝኾነ ነገር 
መሰረት ኣብ ዝገበረ ንፁር መስርሓትን ሕጊ ክልተ-ዓበይቲ ንኽሰማምዑ ምስ ተጠቀምቲ ኣገልግሎትን ዉሃብቲ ክንክንን 
ክሰርሑ ኣለዎም፣ እዚ መስርሕ’ዚ ክስነድ ኣለዎ፣ ቅድሚ ዝኾነ ፕሮግራም ምጅማሩ ድማ ስምምዕ ኽግበርን ክዕቀብን 
ይግባእ። 

ሕቶ15፡ ሓደ ሰብ ንደንቢ ትግበራ ከምዝጠሓሶ ኣብ ዝኣመንክሉ እዋን እንታይ ክገብር ኣለኒ፧ 

ምስ ጥሕሰት ደንቢ ትግበራ ዝተኣሳሰር ዝቐርብ ዝኾነ ጥርዓን ወይ ከኣ ቅሬታ ክትሕብር ግዴታ እዩ።  

ሕቶ16፡ ጥሕሰት ደንቢ ትግበራብኸመይ ክሕበር ይግባእ፧ 

መጀመርታ ናብ  ቀጥታ ሓላፊኻ ከተመልክት ይግባእ። ናብ ቀጥታ ሓላፊኻ ከተመልክት ዘይምችወካ እንተኾይኑ 
(ንኣብነት፥ እቲ እተቕርቦ ዘለኻ ሓበሬታ ብግልፂ ዘይረአ ኮይኑ ዝስመዐካ ወይ ድማ ቀጥታ ሓላፊኻ ምስቲ ጉዳይ 
ምትእስሳር እንተሃልይዎ) ንኻልእ ዝምልከቶ ኣባል ሰራሕተኛ ከተመልክት ኣለካ። እዚ ድማ ላዕለዋይ ሓላፊ፡ ንሓለዋ-
ድሕነት ዝከታተል ሰብ ወይ ኣባል ጉጅለ ሰብኣዊ ፀጋታት ክኸዉን ይኽእል። 

 

ሕቶ17፡  ንተጠቀምቲ  ኣገልግሎትና ሓለዋ ንምግባር ዝሕግዘና፡ እንታይ ዓይነት ካልእ ፖሊሲታት ክህልዉና ኣለዎ፧ 

ንሓደጋታት ሓለዋ-ድሕነት ብውፅኢታዊ ኣገባብ ንምእላይ ማሕበራት ግቡእ ፖሊሲታትን ኣገባባትን ክህልወን ኣለዎ፣ 
ነዞም ዝስዕቡ ዘጠቓልል እንትኾን (ኣብኦም ጥራይ እተወሰነ ግን ኣይኮነን)፥  

• ደንቢ ትግበራ።  

• ፖሊሲ ምምላቚ-ሓበሬታ (ዊስልብሎዊንግ)። 

• ፖሊሲ ሓለዋን-ድሕንነት።  

• ኣገባባት ድሕነትን ፀጥታን። 

ገለ ማሕበራት፡ ነዚ ደንቢ ትግበራ ኣብ ፖሊሲ ድሕነት ንኽጥርነፍ ወይ ከም ኣካል ናይዚ ፖሊሲ’ዚ ኮይኑ ንኽካተት 
ይመርፃ፡፡ እዚ ድማ ብቐሊሉ ንኽረአ ክሕግዝ እዚ ደንቢ ትግበራ  በይኑ ተሓቲሙ እንተዝዳለው ፅቡቕ እዩ።  



 

በራሪ ወረቐት፥ ደንቢ ትግበራ[ስም ናይ OPD] 

እዚ ደንቢ ትግበራ፡ ንዂሎም ሰራሕተኛታት፣ ወለንተኛታትን ተሓባበርትን ብኣህጉራውን ሃገራውን ደረጃ  ብ[OPD] 
ዝተቖፅሩ ወይ ናብ ኮንትራት ዝኣተዉ ሰባት ይምልከት።   

ዕላማ ናይዚ ደንቢ ትግበራ ነቶም ኣብ ትሕቲ ውዕል ማሕበር ወይ ዓይነታት ክፋል’ቲ ኲሉ ኩንትራታት ስራሕ ዝርከቡ 
ሰራሕተኛታት ወለንተኛታትን ተሓባበርትን ከርእይዎ ትፅቢት ብዛዕባ ዝግበረሎም ባህርያት ዝሓዘ እዩ። እዚ ደንቢ 
ትግባረ ንዂሉ እዋናት ዝምልከት እዩ። ጥሕሰት’ዚ ደንቢ ትግባረ’ዚ መርትዖ ናይቲ ዝውሰድ ድስፕሊናዊ ስጉምቲ 
ይኸውን፣ ክሳዕ ካብ ስራሕ ምብራር ዘካተተ ክኸውን ድማ ይኽእል እዩ። 

ኣብዚ ሰነድ’ዚ ብምፍራም፡ ከምዚ ንኽገብር ይሰማማዕ፥  

• ነዚ ፖሊሲ ሓለዋ-ድሕነት [ናይOPD]ን እዚ ደንብ’ዚን ምንባብን ምምእዛዝን/ምኽባርን።  

• ዝኾነ ፀገማት ወይ ፍፃመታታ ብዝምልከት ኣብዚ ፖሊሲ ምስ ዝሰፈረ ኣገባባት ብዝኸይድ ኣገባብ 
ሓበሬታ/ሪፖርት ምሃብ።  

• ምስ ሃዋህው ስርሐይ ብዛዕባ ዝኸይድ ፖሊስን ደንቢ ትግበራን ዝምልከት ኣፍልጦ ምዕባይ። 

ምስ ቆልዑን ኣብ ሓደጋ ዝርከቡ ዓበይትን ኴንካ ምስራሕ 

ከምዚ እገብር፥ 

• ዝተፈላልዩ ባህልታት፣ እምነታትን ኣረኣእያታትን ምርዳእን ኣብ መንጐ ኣካላዊ ወይ ስነልቦናዊ  ዓቕሚ፣ ዓሌት፣ 
ፆታ፣ ፆታውነትን ማሕበራዊ ድሕረ ባይታን ንዘሎ ፍልልይ ብኽብርን ብኣኽብሮትን ምርኣይን። 

• ኣካላዊ ምትንኽኻፍ ኩሉ ግዜ ንብሕትናን ናይቲ ውልቀሰብ ድልየት ብዘይግህስ ኣገባብ ክኸውን፣ ንገለ ኣካል 
ጉድኣት ሰባት ክንክን ንምግባር ኣካላዊ ምትንካፍ ኣገዳሲ ኣብ ዝኾነሉ እዋን ድማ  ምስቶም ውልቀሰባት 
ስምምዕ ምግባርን ፍቓዶም ምርካብን። 

• ንዝርአ ጠባያት ንምቁፅፃር አወንታዊን ዘይጎንጻዊ መንገድታት ምጥቃም። 

• `ሕጊ ክልተ-ዓበይቲ ሰባት` ምጥቃም። እዚ ማለት ኣብ ሓደጋ ምስ ዘለዉ ዓበይቲ ሰባት ከምኡውን/ወይ ቆልዑ 
ኣብ ቦታ ስራሕ ርክብ ኣብ ዝገብረሉ እዋን ካልእ ዓቢ ሰብ ኩሉ ግዜ  ምሳይ ከምዘሎ ወይ ኣብ ጥቓይ ከምዘሎ 
ከረጋግፅ እየ። ንኣብነት፥ ኣብ እዋን ምቕያር ክዳውንቲ ወይ ምጥቃም ዓይኒ-ምድሪ ኣብ ዝኣመሰለ ውልቃዊ 
ክንክን ክውሃቦም ምስ ዘድልዮም ሰባት ኣብ ዝሰርሓሉ እዋን ሕጊ ክልተ-ዓበይቲ ክትግበር ምስዘይከኣል 
ድሕነትን ክብረትን ቆልዓ ወይ ኣብ ሓደጋ ዝርከብ ዓቢ ሰብ ከምዝሕሎ ኽገብር ኣገዳሲ እዩ።  ሰራሕተኛታትን 
ወለንታውያንን ንኽብረቶም ንምሕላውን ንምዕቃብ ተባሂሉ ክውሰድ ኣብ ዘድልዮ ኣገዳስን ግቡእን ዝኾነ ነገር 
መሰረት ኣብ ዝገበረ ንፁር መስርሓት ሕጊ ክልተ-ዓበይቲ ንኽሰማምዑ ምስ ተጠቀምቲ ኣገልግሎትን ዉሃብቲ 
ክንክንን ክሰርሕ እየ፣ እዚ መስርሕ’ዚ ክስነድ ኣለዎ፣ ስምምዕ ኽግበርን ክዕቀብን ይግባእ።  

• ደረቕ ስእልታት፣ ቪድዮታት ኣብ ዝወስደሉ ወይ ፀብፃባት ኣብ ዘቕርበሉ እዋን፡ ኲሉ ግዜ ንኽብረት 
ውልቀሰብ ምሕላውን ድሌታቶም ምኽባርን። 

• ኣብ ልዕሊ ገለ ቆልዑን ኣብ ሓደጋ ዝርከቡ ዓበይትን ንዘጋጥም ኣድልዎን ጠቐነን ከምዘጋጥም ብምስትውዓልን 
ርእሰ-ተቦግሶ ብምውሳድን ምዕያይ።   

• ደረቕ ስእሊ፡ ቪድዮ ወይ ቃለ-መሕተት ንቖልዑ ወይ ኣብ ሓደጋ ዝርከቡ ዓበይቲ ኣብ ዘካይደሉ እዋን ፈሊጦም 
ፍቓድ ከምዝሃቡኒ፣ እቶም ዉልቀሰባት ብስነስርዓት ከምእተኸደኑ ከምኡውን ዓመፅ ብዘለዎ፡ ንፆታዊ ርክብ 
ብዘለዓዕል፣ ብዘዋርድ ወይ ብባህሊ ቅቡል ብዘይኮነ ኣገባብ ምዃኑ ወይ ድማ ፅግዕተኛ ናይቲ ተዓዛቢ ኮይኖም 
ክርኣዩ ከምዘይብሎም ምርግጋፅ።  

• ዝኾነ ሚድያ ንምስጢር ውልቀሰብ ሓለዋ ከምዝገበረ ከምኡውን ነቲ ውልቀሰብ ከፍልጥ ዝኸእል ሓበሬታ 
(PII) ንኻልእ ሰብ ከምዘይውሃብ ምርግጋፅ፣ እዚ ድማ ምስ ቆልዑን ናይ ኣካል ጉድኣት ምስ ዘለዎም ኣብ 
ሓደጋ ዝርከቡ ዓበይትን ንዝተኣሳሰር PII ዘጠቓልል እዩ። 

• ብዓይነይ ንዝርኣኽዎ ባዕለይ ንዝበፃሕክዎ ወይ ኣብ ደንቢ ትግበራ ዘሎ መለክዒታት ከምእተጣሕሰ 
ንዝጥርጥሮ ዝኾነ ፍፃመ፡ ዓመፅ ወይ ፀገም፡ ዝምልከቶ ሓላፊ ክፈልጥ ምግባር።   

• ንፀገማት ሓለዋ-ድሕነት ብመሰረት ፕሮቶኮል ፀብፃብ [OPD] ግብረ-መልሲ ምሃብ። 



 

• ብወግዓዊ ኣካላት ተመሪሑ ንእተኻየደ ምርመራታት (ንቓለ-መሕተት ዘጠቓልል) ምኽባር ከምኡውን ኣገዳሲ 
ሓበሬታ ምቕራብ። 

•  እቲ ዘርእዮ ባህርያት ብመምርሒታት መትከላት ስምምዕ መሰላት ስንኩላን (CRPD) ከምዝድገፍ ምርግጋፅ። 

ከምዚ ብፍጹም ኣይገብርን 

•  ምስ ቆልዑ (ካብ 18 ንታሕቲ ምስ ዝዕዲሚኦም) ፆታዊ ርክብ ምግባር።  ግጉይ ግምት ዕድመ ቆልዓ ከም 
ምኽንያት ኣይውሰድን እዩ። 

• ገንዘብ፣ዕድል ስራሕ፣ ንብረታት ወይ ኣገልግሎታት ብምሃብ ፆታዊ ሓለፋታት ወይ ካልእ ዓይነታት ናይ 
ምንሻው፣ ምውራድ ወይ ብዝበዛ ተግባራት ንዘጠቓልል ፆታዊ ርክብ ምፍፃም።  

• ኣብ ዝኾነ ዓይነት ሓቀኛ ፆታዊ ተግባር ወይ ድማ ብመንገዲ ኢንተርነት ወይ ካልእ ሚድያ ዝግበር ተግባር 
ንምፍፃም፡ ኣብ ሓደጋ ንዝርከብ ዓብይ ሰብ ወይ ቆልዓ ምትላል ወይ ፀቕጢ ምግባር። 

• ንዘሎ ዘይምዕሩይ ፍልልይ ስልጣን ብምጥቃም ምስ ተጠቀምቲ ኣገልግሎት ፆታዊ ዝምድናታት ምፍጣር። 

• ንዕዮ ትሕቲ ዕድመ (ንኣብነት፥ ዘቤታዊ ባርነት1፣ ናይ ጽርግያ ልመና) ወይ ዝኾነ ዓይነት ዘይሕጋዊ ምስግጋር 
ሰብ ኣብ ዘጠቓልል ምስ ቆልዑ ወይ ኣብ ሓደጋ ዘለዉ ዓበይቲ ዝግበር ንግዳዊ ንጥፈታት ምዝመዛ ምስታፍ።  

• ፆታዊ ባህሪ ዘለዎ ርእይቶታት ወይ ተግባራት ኣብ ልዕሊ ቆልዓ ወይ ኣብ ሓደጋ ዝርከብ ሰብ ምፍፃም።  

• ኣካላዊ ሃስያ ኣብ ልዕሊ ቆልዓ ወይ ኣብ ሓደጋ ዝርከብ ዓቢ ሰብ ምፍፃም ወይ ድማ እቲ ማሕበራዊ ልምድታት 
ብዘየገድስ ንዝኾነ ዓይነት ኣካላዊ መቕፃዕቲ ከም ዲሲፕሊናዊ ስጉምቲ ምጥቃም። 

• ዓበይቲ ወይ ቆልዑ ኣካል ጐዳኢ ልምምድታት፣መንፈሳዊ፣ ስርዓታዊ ወይ ዕፀ-ፋርሳዊ ዓመፅ ምዃን 
ንዘጠቓልል  ዘይሕጋዊ ዘይውሑስ ወይ ዓማፂ ተግባር ንኽፍፅሙ ምትላል ወይ ከምዝሳተፉ ምግባር። 

• ንኻልኦት ሰባት ንምውራድ፣ ንምንሻው፣ ንምንእኣስ ወይ ንምትሓት ዝዓለመ ተግባራት ኣብ ዘጠቓልል ስነ-
ልቦናዊ ወይ ስነ-ኣእምሮኣዊ ዓመፅ ኣብ ልዕሊ ቆልዓ ወይ ኣብ ሓደጋ ዝርከብ ዓቢ ሰብ ብፍፁም ዘይምፍፃም። 

• ኣብ ሓደጋ ዘለዉ ዓበይቲ ወይ ቆልዑ ባዕሎም ኽገብርዎ ንዝኽእሉ ምስጢራዊ ወይ ሕፍረት ኣካል ዝቐልዕ 
ተግባራት ንኽፍፅሙ ምሕጋዝ።  

• ኣብ ሓደጋ ምስ ዝርከብ ዓቢ ሰብ ወይ ቆልዓ፡ ካብ ካልኦት ሰባት ተፈሊኻ ኣብ ዕጹው ገዛ ወይ እተፈልየ ቦታ 
ኴንካ ኣዝዩ ነዊሕ ግዜ ምሕላፍ (ብመሰረት ‘ሕጊ ክልተ-ዓበይቲ’ ክኸውን ኣለዎ)። 

• ኣብ ፕሮግራማትና ዝነጥፍ ኣብ ሓደጋ ዝርከብ ዓቢ ሰብ ወይ ቆልዓ ምስኡ ንበይነይ ኣብ ዝኾነሉ ገዛይ ሒዘዮ 
ምኻድ ወይ ናብ ገዛኡ ብኣካል ምኻድ። 

• ነቲ ብስራሕ እተላለኽዎ ኣብ ሓደጋ ዝርከብ ዓቢ ሰብ ወይ ቆልዓ ኣብ ሓደ ዓራት ወይ መደቀሲ ክፍሊ ምድቃስ 
ወይ ኣብ ገዛ ንኽሓድር ምፍቃድ። 

• ኣዝዩ ኣገዳሲ እንተዘይኮይኑ ወይ ፍቓድ ወለዲ/መዕበዩ ከምኡውን ምምሕዳር እተዋህበ እንተዘይኮይኑ፡ ነቲ 
ብስራሕ እተላለኽዎ ኣብ ሓደጋ ዝርከብ ዓቢ ሰብ ወይ ቆልዓ ንበይኑ ኣብ ተሽከርካሪት ኣእቲኻ ምውሳድ። 

ቅንዕናን ዝናን [OPD] ምዕቃብ፣ ሞያዊን ውልቃውን ባህርያት ምስ ክብርታትን መለክዒታትን [OPD] ከምዝሰማማዕ 

ምርግጋፅ። 

• ንዂሉ ህዝቢ ክብርን ኣኽብሮትን ብዘለዎ ቅንዕና ኽክከናኸኖም እየ።  

• ኣብ ኩሉ ዝገብሮ ነገር ሓቀኛ፣ፍትሓዊ፣ ስነምግባራዊን ተሓታትን ክኸውን እየ። 

• ባህሊ ግልፅነትን ሓበራዊ ተሓታትነትን ኣብ ናይ ስራሕ ቦታ ንምፍጣር ናተይ እጃም ከበርክት ክፅዕር እየ፣ 
ሰባት ድማ ከም ውልቀሰብ ክስምዑን ክብሪ ክውሃቦምን ኣለዎም። 

 
1 ‘ዘቤታዊ ባርነት ቆልዑ’፡ እቲ ብትምህርታዊ ዕረፍቲ ኣብ ገዛ ሳሕቲ ዝካየድ ሓገዝ፡ ምሓዝ ቆልዓ፡ ስራሕ ክሽነ፡ ክንክን ጀርዲን ወይ ካብ ግዜ ትምህርቲ ወጻኢ ኣብ ዝኾነ ዝካየድ 
ሓፈሻዊ ዘቤታዊ ንጥፈታት ኣየጠቓልልን እዩ። 



 

• ንዂሉ ዘካተተን ድሌታት ውልቀሰባት ዘማልእ ቅቡል ዝኾነ ምትዕርራያት ብምግባር (ንኣካላዊ ወይ ስነ-
ልቦናዊ ድሌታትን ሃይማኖታዊ ድሌታትን ኣመልኪቱ ዝግበር ምትዕርራያት ዘጠቓልል ኮይኑ፡ ኣብኡ ጥራይ 
እተወሰነ ኣይኮነን)፡ ንዂሉ ዘካተተ ሃዋህው ኣብ ምፍጣር ከምኡውን/ወይ ኣብ ምዕቃብ ክሕግዝ እየ። 

• ባህርያተይ ን[OPD] ሕስረት ከምዘየምፅእን ኣብ ስርሐይ ንእተዋህበኒ ዕማም ከምዘይፀሉን ወይ ንዓቕመይ 
ድማ ከምዘይዕንቅፅን ከረጋግፅ እየ። 

• ን[OPD] ብምውካል ኣብ ኣህጉራዊ ስራሕ ክሰርሕ እንከለኹን ብኣህጉራዊ ወይ ሃገራዊ ደረጃ ኣብ ዝገሸሉ እዋን  
ንዂሉ ውሽጣዊ ሕግታት ክምእዘዝን ንውሽጣዊ ልምድታት ክርዳእን እየ። 

• ኣብ ቀፅሪ ወይ መሳለጥያታት [OPD] ኣብ ዝሰርሓሉ እዋን ኣልኮላዊ መስተ ኣይሰትን ወይ ንዘይሕጋዊ ዕፀ-
ፋርስ ኣይጥቀምን ወይ ኣይሕዝን እየ። 

ውሕስነት፡ ጥዕናን ድሕነትን  ኩሉ ኣባላት ሰራሕተኛታትን ተሓባበርትን [OPD] (ዓርሰ ተበገስቲን ፍቓደኛታትን፡ መሻርኽቲ፡ 

ኣቕረብትን ተዃናተርትን)። 

• ነቲ ኣብ ናይ ስርሐይ ቦታ ኣብ ተግባር ዝውዓለ ኩሉ ጠለባት ሕጋውን ውድባውን ጥዕናን ድሕነትን ክምእዘዝ 
እየ። 

• ንዝኾነ መምርሒታት ውሽጣዊ ፀጥታ ክምእዘዝን ኣብ ከምዚ ዝበለ መምርሒታት ብዛዕባ ዘጋጥም ኣገደስቲ 
ምቅይያራት ኣመልኪተ ንምምሕዳር ንኽሕብር ርእሰ-ተበግሶ ክወስድን እየ። 

• ኣብ ውሕስነት፣ ጥዕናን ድሕነትን ርእሰይን ካልኦትን ነቶም ምሳና ዝሰርሑ መሻርኽቲ ትካላትን ኮም ናይ 
ዘጠቓልሉ ካልኦትን ንዘጋጥም ዝኾነ ዘየድሊ ሓደጋ ዘወግድ ጠባያት ከርኢ እየ። 

ብምኽንያት ምስ [OPD] ዘሎና ናይ ስራሕ ውዕል ንዝረኽቦ ሓበሬታ፡ ንብረታትን ፀጋታትን ብሓላፍነታዊ መገዲ ምጥቃም 

• እቲ ብሕድሪ እተዋህበኒ ንብረታትን ፀጋታትን [OPD] ብሓላፍነታዊ ኣገባብ ክጥቀምን ብዛዕባ ኲሉ ገንዘብን 
ንብረትን ዝምልከት ድማ ፀብፃብ ከቕርብን እየ። 

• ንኣቕሓ ቴክኖሎጂ ሓበሬታ፣ ሶፍትዌር ወይ ኢ-መይል ወይ መድረኻት ማሕበራዊ ሚድያ [OPD]፡ ብመሰረት 
ውሽጣዊ ወይ ኣህጉራዊ ሕጊ ዘይሕጋዊ ንዝኾነ ንጥፈታት ንምክያድ ወይ ባህሪ ገበናዊ በደል ንዘለዎ ተግባር 
ንምትብባዕ ኣይክጥቀመሉን እየ።  እዚ ድማ ብሰንኪ ዘለዎም ውሱን ባህርያት ንዝኾነ ጉጅለ ዘፈራርሕ ወይ 
ዘጨንቕ ዝኾነ ማተርያል (ፅሑፍ) የጠቓልል። 

• ንፅዩፍ ወሲባዊ ንጥፈት ወይ ስእልታት ዓመፅቆልዑ ዘጠቓልል ግን ከኣ ኣብኡ ጥራይ ዘይተወሰነ ዘይግቡእ 
ወይ ዓማፂ ዝኾነ ማተርያል ንምዕዛብ፣ ንምውራድ (ዳውንሎድ ንምግባር)፣ ንምድላው፣ ንምዝርጋሕ ወይ 
ንምዕቃብ ንኣቕሓ ቴክኖሎጂ ሓበሬታ [OPD] ኣይክጥቀምን እየ። 

ስርሐይን ውልቃዊ ህይወተይ ናይ ረብሓ ጎንፂ ብዘወግድ ኣገባብ ግቡአይ ክፍፅምን ከካይድን 

• ንስራሕ [OPD] ክፀሉ ብዛዕባ ዝኽእል ወግዓዊ ዋኒን ዝምልከት ንዘሎኒ ዝኾነ ፋይናንሳዊ፣ ውልቃዊ ወይ 
ስድራቤታዊ (ወይ ናይ ቀረባ ዘመድ) ረብሓ ብግልፂ ከፍልጥ እየ 

• መኽሰብ ኣብ ዝረኽበሉ ውዕላት ኣቑሑ ወይ ኣገልግሎታት ስራሕ ኣይክሳተፍን እየ፣ ከምኡውን እቲ 
ፋይናንሳዊ፣ ውልቃዊ፣ ስድራቤታዊ (ወይ ናይ ቀረባ ዘመድ) ረብሓ ክህበኒ ብዛዕባ ዝኽእል ዝኾነ ሰብ 
ኣመልኪተ ኣብ [OPD] ኣይከዋዕውዕን እየ። 

• ኣብ ዝኾነ ፖሎቲካዊ ሰልፊ ሕፁይ ተዋዳዳሪ ኮይነ ንኽምረፅ ወይ ካልእ ወግዓዊ መዝነት ንኽቕበል ቅድሚ 
ምስምመዐይ ፍቓድ ንኽውሃበኒ ክሓትት እየ። 

• ካብቶም ምሳና ዝሰርሑ መንግስታት፣ ማሕበረሰባት፣ ለገስቲ፣ኣቕረብትን ካልኦት ሰባትን ብምኽንያት [OPD] 
ዘሎኒ ስራሕ ንዝህቡኒ ዓቢ ህያባት ወይ ዓስቢ ኣይክቕበልን እየ። 

• ማሕበራዊ ሚድያ ኣብ ዝጥቀመሉ ግዜ ን[OPD] ብዘየሐስር ወይ ብዘየዋርድ ከምዝኾነ ከረጋግፅ እየ።  

• ኣብ ናይ ስራሕ ዘመነይ ብዝቕረበለይ ገበናዊ ክሲ ገበነኛ ኣብ ዝኾንክሉ እዋን ን[OPD] ክሕብር እየ። 



 

ምዕቃብ ምስጢራውነት 

• ኣብ ኩሉ ጉዳያት ወግዓዊ ዋኒን ጥንቃቐ ኽገብርን ብሕጊ ንኽገብሮ ኣብ እተኣዘዝክሉ እንተዘይኮይኑ 
ንተጠቀምቲ  ኣገልግሎት2 መሳርሕተይ ዝምልከትን ምስ ስራሕ ዝተኣሳሰርን ዝኾነ ምስጢራዊ ሓበሬታ ወይ 
ዝኾነ ሓበሬታ ኣይከቃልዕን እየ። 

ፀብፃብ ናይ ምቕራብ ግዴታ  

ብዛዕባ ዘጋጥመ ጥሕሰት’ዚ ደንቢ ንዘለኒ ዝኾነ ጥርዓን ወይ ስክፍታ ንቐጥታ ሓላፍየይ ክሕብር ግዴታ ከምዘሎኒ ይርዳእ 
እየ። ናብ ቀጥታ ሓላፊየይ ከመልክት ዘይምችወኒ እንተኾይኑ (ንኣብነት፥ እቲ ዘቕርቦ ፀብፃብ ብዕቱብ ዘይረአ ኮይኑ 
እነተተሰሚዑኒ ወይ ድማ ቀጥታ ሓላፊየይ ምስቲ ጉዳይ ምትእስሳር እንተሃልይዎ)፡ ንኻልእ ዝምልከቶ ኣባል ሰራሕተኛ 
ከመልክት ከምዘለኒ ይርድአኒ እዩ። ንኣብነት፥ ላዕለዋይ ሓላፊ፣ ንሓለዋ-ድሕነት ዝከታተል ሰብ ወይ ኣባል ጉጅለ ሰብኣዊ 
ፀጋታት ክኸውን ይኽእል እዩ።  [OPD]፡ ኣብ ልዕሊ ጠራዒ ሕነ ንኽፍደ ዝብል ፍርሒ ንከይህሉ፡ እቲ ዝቐርብ ኩሉ 
ጥርዓናት ወይ ስክፍታታት ብምስጢር ንኽሕዞ ሓላፍነት ኣለዎ።  

ዝኣተኽዎ ስምምዕ  

ንደንቢ ትግበራ [OPD] ኣንቢበዮ፡ ተረዲአዮን ንኽምእዘዞ ድማ ተሰማሚዐሉን እየ። ካብቲ ኣብ ላዕሊ ዘሎ 
እንተዘይተኸቲለ ድማ ድሲፕሊናዊ ስጉምትን ገበናዊ ክስን ክቐርበለይ ከምዝኽእል ይርዳእ እየ። 

 

ስም፥       ዕለት፥ 

 

ክታም፥ 

 
2 እቲ ንመርመራ ሓለዋ-ድሕነት ደገፍ ንምሃብ ክውሃብ ዘድሊ ሓበሬታ፡ ‘ክፍለጥ ኣለዎ ዝብሃል’ እንተኾይኑ ከምዝውሃብ ኽግበር እዩ። 


